
QAYTA TIKLANUVCHI ENERGIYA 
MANBALARIDAN SAMARALI FOYDALANISHDA 

GERMANIYA TAJRIBASI
Pardayeva Maftuna Ulug‘bek qizi

TDIU tayanch doktoranti
bmaftuna734@gmail.com 

Annotatsiya: Ushbu maqolada Germaniyaning “Energiewende” (energiya o‘zgarishi) siyosati asosida elektr energiyasi 
ishlab chiqarishda va undan samarali foydalanishda qo‘lga kiritgan yutuqlari tahlil qilinadi. Maqola qayta tiklanuvchi 
energiya manbalariga o‘tish jarayonidagi usullar, erishilgan natijalar va bu tajribaning O‘zbekiston uchun ahamiyatli 
tomonlari ilmiy asoslab berilgan. Shuningdek, O‘zbekiston sharoitida ushbu tajribani joriy etish imkoniyatlar va qayta 
tiklanuvchi energiya modelini mahalliy sharoitga moslashtirishga qaratilgan omillarning tahlili keltirilgan.

Kalit soʻzlar: energiewende, qayta tiklanuvchi energiya, bioenergiya, Feed-in tariff, "Smart-grid", energiya samaradorligi, 
shamol va quyosh energiyasi, atom elektr stansiyalari. 

Abstract: This article analyzes the achievements of Germany’s Energiewende (energy transition) policy in electricity 
production and efficient energy use. The article scientifically substantiates the methods applied in the transition to 
renewable energy sources, the results achieved, and the significance of this experience for Uzbekistan. It also provides 
an analysis of the opportunities for implementing this experience in Uzbekistan’s context and the factors aimed at adapting 
the renewable energy model to local conditions.

Key words: Energiewende, renewable energy, bioenergy, feed-in tariff, smart grid, energy efficiency, wind and solar 
energy, nuclear power plants.

Аннотация: В статье анализируются достижения Германии в производстве и эффективном использовании 
электроэнергии на основе политики «энергетического перехода» (Energiewende). В статье научно обоснованы 
методы перехода на возобновляемые источники энергии, достигнутые результаты и значимые аспекты этого опыта 
для Узбекистана. Также дан анализ возможностей внедрения этого опыта в условиях Узбекистана и факторов, 
направленных на адаптацию модели возобновляемой энергетики к местным условиям.

Ключевые слова: Energiewende, возобновляемая энергия, биоэнергия, feed-in tariff, smart grid, энергоэффективность, 
энергия ветра и солнца, атомные электростанции.

K I R I S H
Energiya xavfsizligi va ekologik barqarorlik bugungi kunda global muammolar qatoriga kiradi. Aksariyat 

davlatlar, jumladan, Germaniya ham, energiya sektorida transformatsiyani jadallashtirish orqali iqlim o‘zgarishiga 
qarshi kurashni o‘z oldiga maqsad qilib qo‘ygan. 2010-yillardan boshlab Germaniyada amalga oshirilayotgan 
“Energiewende” siyosati energiyaning qayta tiklanuvchi manbalariga o‘tishni, energiya samaradorligini oshirishni 
va karbonat angidrid (CO₂) chiqindilarini kamaytirishni nazarda tutadi. Ushbu siyosat doirasida  Energiewende 
kompaniyasi atom elektr stansiyalaridan voz kechib, shamol va quyosh energiyasiga sarmoya kiritmoqda 
hamda aholining ishtirokini rag‘batlantirmoqda, shuningdek uglerod chiqindilarini kamaytirish va energiya 
xavfsizligini oshirish uchun mamlakatning energiya manbalarini qazib olinadigan yoqilg‘idan qayta tiklanadigan 
alternativ manbalarga o‘tkazishni maqsad qilgan. Suningdek, energiyaga bo‘lgan talabni qondirish uchun 
quyosh, shamol va gidroenergetika kabi qayta tiklanadigan energiya manbalarini ishlab chiqarishni ko‘paytirish 
rejalari ham ishlab chiqilgan. Energiewendeni amalga oshirishda Germaniya o‘zgaruvchan qayta tiklanadigan 
energiyani elektr tarmog‘iga integratsiya qilish va infratuzilmaga katta sarmoya kiritishda qiyinchiliklar bo`lishiga 
qaramasdan, mamlakat iqtisodiyoti uchun Energiewende loyihasi qayta tiklanadigan energiya infratuzilmasi 
va texnologiyalariga sarmoya kiritib, mamlakat iqtisodiy o‘sishni ta`minlashga erishmoqda. Bu esa mamlakat 

iqtisodiyotida yangi qo‘shimcha ish o‘rinlari yaratish va innovatsion mahsulotlar ishlab chiqarish imkoniyatini 
yaratadi.

Dunyo amaliyotida Germaniya davlati  energiya almashinuvini qo‘llab-quvvatlovchi eng faol davlat sifatida 
Yevropada qolaversa, dunyoda yetakchilik qiladi.  So‘nggi yillarda iqlim o‘zgarishi, energiya xavfsizligi va 
yadroviy qurolga qarshi harakatlarni har tomonlama rag‘batlantirish tufayli Germaniyaning energetika tizimi 
yashil va past uglerodli transformatsiyalash jarayoni hisobiga yanada tezlashdi. 2024-yilda Germaniyaning qayta 
tiklanadigan energiya manbalaridan energiya ishlab chiqarish hajmi qariyb 60% ni 1tashkil etdi va bu dasturlarda 
ishlab chiqilgan dastlabki maqsadidan sezilarli darajada oshib ketdi. 2030 va 2045-yillarda Germaniyada qayta 
tiklanadigan energiya ishlab chiqarishning 80 foiziga2 erishishni maqsad qilgan. Shundan kelib chiqib, boshqa 
davlatlar ushbu davlatning texnologiyaga sarmoya kiritish va energiya resurslarini masalan, elektr energiyasi, 
gaz, quyosh va shamol energiyasini mamlakatlar yoki hududlar o‘rtasida samarali tarzda almashish, uzatish 
va taqsimlash jarayonini muvaffaqiyatli yo‘lga qo‘yish hamda loyihalarni amalga oshirishda jamoatchilikni jalb 
qilish ham muhimligi haqida tajribalarini o‘zlashtirishlari mumkin.

M A V Z U G A  O I D  A D A B I Y O T L A R  T A H L I L I
Mintaqalarda qayta tiklanuvchi energiya manbalaridan foydalanish mavzusiga doir ko‘plab ilmiy-tadqiqot 

ishlari olib borilgan. Bu masalalar mamlakatimiz va xorij olimlari tomonidan keng o‘rganilgan va shu sohada o‘zining 
muhim ilmiy ishlarini taqdim etgan bir qator taniqli olimlar mavjud. Ulardan A.V.Vahabov va Sh.X.Xajibaqiyev 
Germaniyaning “yashil iqtisodiyot”ga o‘tish strategiyasi, “yashil o‘sish”ni ta’minlash tushunchalari hamda “yashil 
o‘sish” modeli ekologik siyosat bilan bog‘liq choralar samaradorligi va sarflangan mablag‘larni baholashdagi 
muhim mavzularni yoritishgan. Fikrlarga ko‘ra, Germaniyada “yashil iqtisodiyot”ni davlat tomonidan qo‘llab 
quvvatlashda soliqqa tortish, davlat xaridi, texnik tartibga solish, intellektual mulkni himoyalash, maqsadli 
davlat dasturlarini amalga oshirish kabi dastaklardan keng foydalaniladi. “Yashil iqtisodiyot”ni rivojlantirishda 
esa qo‘llanilayotgan innovatsiya va texnologiya siyosati ustun darajada ta’lim, transport, tabiatni muhofaza 
qilish, resurslarni tejaydigan yashil texnologiyalarga nisbatan qo‘llaniladi. Germaniyada “yashil iqtisodiyot”ni 
qo‘llab-quvvatlash quyidagi tamoyillar asosida amalga oshiriladi3: 

- korxonalarning innovatsion faolligini qulay shart-sharoitlar yaratib berish (soliq imtiyozlari) va bevosita 
qo‘llab-quvvatlash (tadqiqotlar va innovatsiyalarni moliyalashtirish) orqali rag‘batlantirish zaruriyati;

- ilmiy-tadqiqot markazlari va ishlab chiqarish o‘rtasida hamkorlik darajasini muntazam oshirib borish;
- ta’lim tizimining barcha bo‘g‘inlarini ilg‘or texnologiyalardan xabardorligini oshirish maqsadida 

optimallashtirish va modernizatsiyalash;
- sanoat 4.0 texnologiyalari (bio, nanotexnologiyalar va servis xizmatlariga ixtisoslashgan loyihalar)ni 

rivojlantirish uchun qulay muhit yaratish; - venchur kapitali bozorini rivojlantirish.
Philipp Litz va Agora Energiewende- tizimli, strategik talqin mavzusida ilmiy ish olib borganlar, ularning 

jamoasi Energiewende’ni texnik o‘zgarishdan ko‘ra kengroq — iqtisodiy, ijtimoiy va institutsional modernizatsiya 
deb talqin qilgan. Ular bir nechta sektor ya’ni elektr, transport va isitish o‘rtasidagi bog‘lanishni ko‘rsatadi 
chunki bu yondashuv davlat strategiyasini ko‘rsatishda foydalidir. Natijada ular olib brogan tadqiqot siyosat 
ishlab chiquvchilar, qonun chiqaruvchilar va regulyatorlarga ko‘rsatma vazifa vazifasini bajarishi ta’kidlashgan. 
Ularning tadqiqotiga ko‘ra, Energiewende muvaffaqiyati faqat texnik o‘rnatishlar emas, balki institutsional, 
moliyaviy va ijtimoiy kompleks islohotlar majmuasiga bog‘liq4. 

Marian Paschke  Energiewende siyosatini yuritishdagi kamchiliklari haqida ilmiy nazariya ishlab chiqqan, 
masalan ushbu siyosat iqlimni muhofaza qilish maqsadini amalga oshirish yo‘lida muhim qadam bo‘lishi 
mumkin, lekin energiya siyosati faqat bitta vazifani bajarmasdan, boshqa maqsadlar bilan uyg‘unlashtirishi 
kerak degan fikrni ilgari surgan, ya’ni energiyaga bog‘liq siyosat yuritilar ekan ekologik maqsadlarga qo‘shimcha 
ravishda iqtisodiy va ijtimoiy xarakterdagi boshqa maqsadlar ham ko‘rib chiqilishi va amalga oshirilishi lozim. 
Energiya tizimini isloh qilishning asosiy maqsadi — an’anaviy energiya ishlab chiqarishni tezlashtirilgan tartibda 
bosqichma-bosqich tugatish va qayta tiklanuvchi manbalardan foydalanib iqlimni va atrof-muhitni muhofaza 
qiluvchi energiya ishlab chiqarishga o‘tishdir. Shu bilan birga, energiyani yetkazib berish xavfsizligi, iqtisodiy 
arzonlik va turli energiya iste’molchilari uchun ijtimoiy adolat masalalariga ham e’tibor qaratilishi kerak5. 
Hozirgacha Germaniyada murakkab maqsadlarning barchasiga to‘liq erishilmaganligi haqida ilmiy ishda 
ko‘rsatib bergan.

1	 https://gidroproekt.uz/public/index.php/press-center/307
2	 https://srcyrl.solarsufu.com/news/german-economy-minister-germany-s-renewable-e-71203982.html
3	 А.В.Вахабов, Ш.Х.Хажибакиев ва бошқалар. –Тошкент.: “Universitet”, 2020. 182-262 б.
4	 Agora Energiewende Rosenstrasse 2 | 10178 Berlin | Germany
5	 Paschke Marian. Legal Challenges of the New Energy Policy in Germany. Zapiski Gornogo instituta. 2017. Vol. 226, p. 487-496. DOI: 

10.25515/PMI.2017.4.487

T A D Q I Q O T  M E T O D O L O G I YA S I
Ushbu maqolada bir nechta ilmiy-tadqiqot metodlari asosida Germaniya va O‘zbekistonning energetika 

siyosati hamda qayta tiklanuvchi energiya manbalarini joriy etish holati chuqur tahlil qilindi. Dastlab xorij 
olimlarining qayta tiklanuvchi energiya manbalarini Germaniyadagi holati haqidagi mavjud ilmiy ishlar o‘rganib 
chiqildi va ularning nazariy qarashlari tahlil qilindi. Shuningdek, Germaniyaning qayta tiklanuvchi energiya 
sohasidagi siyosati, strategiyasi va natijalari Germaniya Federativ Respublikasining rasmiy hukumat hisobotlari 
tomonidan taqdim etilgan statistik va analitik ma’lumotlari yoritildi. Bu tahlil orqali Germaniyada energiya 
siyosatining shakllanishi va rivojlanish yo‘nalishlari aniq ko‘rsatib berildi.

Komparativ tahlil asosida Germaniya va O‘zbekistonning energetika tizimlari solishtirilib, ikki mamlakatning 
mavjud quvvatlari, energiya ishlab chiqarish va iste’mol qilishdagi asosiy farqlari hamda muammoli jihatlari 
aniqlashtirildi. Shuningdek, har ikkala mamlakatda mavjud energiya resurslarining tarkibi va ulardan foydalanish 
samaradorligi bo‘yicha tahlil berildi.

Tahlil va natijalar. Germaniya qayta tiklanuvchi energiya manbalaridan foydalanishda samaradorligi yuqori 
bo‘lgan mamlakatlar qatorida turadi, ushbu yo‘nalishda strategik investitsiyalarni ham yo‘naltirishda ko‘plab 
imkoniyatlarga ega. 2025-yilga kelib elektr energiyasining qariyb 60 foizi aynan quyosh va shamol energiyasidan 
olinmoqda. Shamol fermalari ayniqsa Shimoliy dengiz sohillarida (offshore zonalarda) rivojlantirilgan bo‘lib, 
ular milliy elektr tarmog‘ining muhim qismi hisoblanadi..Quyosh panellari joriy etilishi bo‘yicha esa Germaniya 
Yevropada yetakchi o‘rinni egallaydi. 

Shuningdek Germaniya aholining faol ishtiroki va rag‘batlantirish mexanizmlari tizimin ham yo‘lga qo‘ygan 
bo‘lib, energiya siyosatida faqat davlat va sanoat emas, balki aholining ham faol ishtiroki muhim o‘rin tutishini 
amalda ko‘rsatmoqda. Masalan, davlatda joriy etilgan Feed-in tariff (FIT) tizimi orqali aholi o‘z uyida ishlab 
chiqargan ortiqcha elektr energiyasini davlat tarmog‘iga sotishi mumkin. Bundan tashqari, har bir bino uchun 
energiya pasporti (Energieausweis) joriy qilingan bo‘lib, bu qurilmalarning energiya samaradorligini aniqlaydi. 
Energiya tejamkor texnikalarni xarid qilish uchun aholi va tadbirkorlarga imtiyozli kreditlar hamda subsidiya 
mexanizmlari taqdim etiladi.

Yirik sanoat korxonalarida energiya samaradorligini oshirish ustuvor yo‘nalishga aylangan. Korxonalarda 
energiya monitoring tizimlari joriy etilgan, bu esa real vaqt rejimida sarf nazoratini imkonini beradi. Kogeneratsiya 
texnologiyasi yordamida bir vaqtning o‘zida issiqlik va elektr energiyasi ishlab chiqarilishi yo‘lga qo‘yilgan. Shu 
bilan birga, ishlab chiqarish liniyalari energiyani tejovchi uskuna va avtomatlashtirilgan boshqaruv tizimlari bilan 
modernizatsiya qilinmoqda. 

Endi O‘zbekiston sharotidan kelib chiqib Germaniya energiya siyosatini taqqoslaydigan bo‘lsak, energetika 
sektori O‘zbekiston iqtisodiyotining ham eng muhim tarmoqlaridan biri hisoblanadi. Aholining ortib borayotgan 
ehtiyoji, sanoatning kengayishi va ekologik muammolar fonida qayta tiklanuvchi energiya manbalariga o‘tish 
dolzarb masalaga aylangan. Germaniyada muvaffaqiyatli amalga oshirilgan “Energiewende” siyosati energiyani 
tejash, elektr ishlab chiqarish manbalarini diversifikatsiya qilish va ekologik tozalikka erishish nuqtai nazaridan 
O‘zbekiston uchun muhim tajriba bo‘la oladi. Mamlaktimiz ham qayta tiklanuvchi energiya manbalarini 
kengaytirishda yuqori salohiyatga ega bolib, Shamol energiyasi salohiyati Qoraqalpog‘iston Respublikasi, 
Navoiy va Buxoro viloyatlarida foydalanish ancha samarali. Ya’ni bu viloyatlarda shamol salohiyati yuqori. 
Quyosh elektr stansiyasini esa deyarli barcha viloyatlarda qurish mumkin. Chunki O‘zbekiston hududida quyosh 
radiatsiyasi ancha yaxshi. Texnik salohiyat jihatdan O‘zbekistonda quvvati 5 ming kilovattlik quyosh stansiyasi, 
190 gigavattlik shamol elektr stansiyasini qurish mumkin6 hatto bioenergiya manbalaridan ya’ni qishloq xo‘jaligi 
va chorvachilik chiqindilaridan ham energiya olish imkoniyati mavjud.

Quyidagi jadvalda Germaniya tajribasining o‘zbek sharoitiga mos keladigan jihatlarini ko‘rib chiqishimiz 
mumkin.

1-jadval Germaniya tajribasining o‘zbek sharoitiga mos jihatlari
Germaniya tajribasi O‘zbekistonda qo‘llanishi

Energiya samaradorligi dasturlari Maktab, kasalxona, davlat binolarida tejamkor 
texnologiyalarni joriy qilish

Feed-in tariff (FIT) Aholiga ortiqcha energiyani sotishga ruxsat beruvchi 
mexanizmlar yaratish

Energiya pasportlari Yangi binolar uchun energiya sertifikati tizimini joriy etish
Raqamli energiya nazorati «Smart-grid» tizimlarini bosqichma-bosqich joriy qilish

Mahalliy ishlab chiqaruvchilarni rag‘batlantirish Quyosh panellari va invertorlar ishlab chiqarishni 
mahalliylashtirish

6	  https://xabar.uz/ru/mualliflar/sardor/qachon-aholi-energiya-bilan-toliq-taminlanadi-yashil-energiya

Germaniyaning “Energiewende” siyosati nafaqat milliy darajada, balki global energetika siyosatida ham 
o‘ziga xos model hisoblanadi. Biroq, bu siyosat ham ba’zi muammolar bilan yuzma-yuz keldi: Qayta tiklanuvchi 
energiya manbalari barqaror emasligi, elektr tarmog‘ining modernizatsiyasiga katta sarmoya zarurligi va 
energiya narxlari ma’lum darajada oshganligi. Shu bilan birga, Germaniya modeli energiya xavfsizligi, ekologik 
barqarorlik va aholi farovonligi nuqtai nazaridan ijobiy natijalar bermoqda. O‘zbekiston Germaniya kabi qayta 
tiklanuvchi energiyaga asoslangan modelni mahalliy sharoitga moslashtirib amalga oshirishi mumkin. Bunda 
quyidagi omillar muhim ahamiyatga ega:

- Siyosiy va institutsional yondashuv. “Yashil energiya”ga doir aniq maqsad,qadam va hisob kitoblarga 
tayangan ma’lum muddatga mo‘ljallangan energiya strategik hujjatlar ishlab chiqish hamda investitsiya muhiti 
yaratish va  xorijiy kompaniyalarni jalb etish uchun soliq imtiyozlarini joriy etish.

- Aholi ishtirokini rag‘batlantirish. Mahallalarda quyosh panellari o‘rnatilishini moliyaviy qo‘llab-quvvatlash 
bu qadam subsidiyalar orqali bolishi mumkin va energiya savodxonligi bo‘yicha targ‘ibot kompaniyalari ishini 
yo‘lga qo‘yish.

- Texnologik modernizatsiyani amalga oshirish. Eski elektr tarmoqlarini modernizatsiya qilish va elektr 
energiyasi ishlab chiqarish, uzatish va iste’mol qilishda raqamli texnologiyalar joriy etish.

Germaniyaning Energiewende kompaniyasi energiyani kengaytirishning ahamiyatini va uning barqaror 
energiya kelajagiga o‘tishga ta’sirini misol qilib ko‘rsatadi. Germaniya qayta tiklanadigan energiya texnologiyalarini 
qo‘llash, muammolarni hal qilish va innovatsiyalarni rag‘batlantirish orqali energiya almashinuvida global 
yetakchiga aylandi.

X U L O S A  V A  T A K L I F L A R
Germaniyaning qayta tiklanuvchi energiya manbalariga asoslangan “Energiewende” siyosati energetika 

sohasida ilg‘or tajriba sifatida tan olinmoqda. Bu tajriba boshqa davlatlar, jumladan, O‘zbekiston uchun ham 
foydali bo‘lishi mumkin. Qayta tiklanuvchi energiya sohasini rivojlantirish, aholining ishtirokini kengaytirish, 
energiya samaradorligini oshirish orqali iqtisodiy va ekologik barqarorlikka erishish mumkin. Germaniya tajribasi 
asosida O‘zbekistonda qayta tiklanuvchi energiya siyosatini rivojlantirish imkoniyatlari mavjud. Buning uchun 
strategik rejalashtirish, moliyaviy rag‘batlantirish va aholining faolligini oshirish zarur. Yaqin yillarda quyosh va 
shamol energiyasini mahalliy darajada keng joriy etish O‘zbekistonning energiya mustaqilligini ta’minlashda 
muhim qadam bo‘lishi mumkin.

